
დანართი №1

სსიპ - ივანე ჯავახიშვილის სახელობის თბილისის სახელმწიფო უნივერსიტეტის   შიდა 
ტერიტორიაზე სატრანსპორტო საშუალებების  შემოსვლისა და პარკირების წესი

1. სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
(შემდგომში - ,,თსუ“) შიდა ტერიტორიაზე ნებისმიერი სახის სატრანსპორტო საშუალების 
შემოსვლა განხორციელდება მხოლოდ საშვებით, რომლის გაცემაზე გადაწყვეტილებას იღებს 
თსუ-ის დაცვისა და უსაფრთხოების სამსახური.
2. საშვი ვადაშია მისი გაცემის დროს მიმდინარე კალენდარული წლის განმავლობაში.
3. საშვი გაიცემა მხოლოდ თსუ-ის პერსონალზე შესაბამისი თანამშრომლის მიერ 
დაცვისა და უსაფრთხოების სამსახურში ელექტრონული ფორმით წარმოდგენილი 
წერილობითი განცხადების საფუძველზე, რომელშიც აუცილებლად უნდა იყოს 
მითითებული ინფორმაცია საკუთარი დაკავებული თანამდებობისა და მოქმედი 
საკონტაქტო მონაცემების შესახებ (მობილურის ნომერი, ელ.ფოსტა).

4. მე-3 პუნქტით გათვალისწინებულ განცხადებას, ასევე, ელექტრონული ფორმით თან უნდა 
ერთვოდეს:

ა) პირადობის მოწმობის ასლი;
ბ) ავტომობილის რეგისტრაციის მოწმობის ასლი;
გ) ცნობა თსუ პერსონალის მართვის დეპარტამენტიდან.
5. საჭიროების შემთხვევაში, თსუ-ის ვიზიტორებსა და სტუმრებზე, დაცვის თანამშრომლის 
მიერ ადგილზევე გაიცემა დროებითი საშვები, რომლის დაშვებაც შესაძლებელია მხოლოდ 
თსუ-ის შესაბამისი სტრუქტურული ერთეულის ხელმძღვანელის ზეპირი ან წერილობითი 
მოთხოვნის საფუძველზე.
6. თსუ-ის კუთვნილებაში მყოფი ავტოტრანსპორტის შემოშვება ხორციელდება სპეციალური 
უვადო საშვებით.
7. საშვის მფლობელი ვალდებულია:
ა) თსუ-ის ტერიტორიაზე შემოსვლისას და ტერიტორიაზე ყოფნის პერიოდში საშვი 
განთავსებული ჰქონდეს სატრანსპორტო საშუალების წინა საქარე მინაზე ისეთ 
მდგომარეობაში, რომ სრულად და გარკვევით იკითხებოდეს საშვზე დატანილი ინფორმაცია;
ბ) პარკირებისას, სატრანსპორტო საშუალება გააჩეროს ისე, რომ დაბრკოლება არ შეუქმნას 
სხვა სატრანსპორტო საშუალებებს მოძრაობასა და პარკირების ადგილზე შესვლა-
გამოსვლაში;
გ) არ გააჩეროს სატრანსპორტო საშუალება ბორდიურზე;
დ) დაემორჩილოს თსუ-ს დაცვისა და უსაფრთხოების თანამშრომლის მითითებებს 
სატრანსპორტო საშუალების დგომის წესის დაცვაზე, ასევე, პარკირების ან შესვლის 
ამკრძალავი ნიშნისა თუ სხვა სპეციალური შემზღუდავი მოწყობილობის მოთხოვნებს.



8. აღნიშნული წესის დარღვევის შემთხვევაში, თსუ-ის დაცვისა და უსაფრთხოების 
სამსახური, თსუ-ის ადმინისტრაციის ხელმძღვანელთან შეთანხმებით, უფლებამოსილია 
უკან გამოიწვიოს შესაბამის პირზე გაცემული საშვი.
9. საშვის ჩამორთმევის შემთხვევაში, დამრღვევ პირზე იზღუდება ახალი საშვის გაცემა 
საშვის გაწვევიდან ექვსი თვის განმავლობაში.


